








FIL-QORTI TAL-MAĠISTRATI (MALTA)
BHALA QORTI TA’ ĠUDIKATURA KRIMINALI

MAĠISTRAT NATASHA GALEA SCIBERRAS B.A., LL.D


Kump. Nru. 683/2022

Il-Pulizija
(Spettur Joseph Mercieca,
Spettur Christina Delia)

vs

Vincent Cucciardi
(ID 112877(M))

Omissis

Illum, 9 ta’ Jannar 2023

Il-Qorti,

Wara li rat l-imputazzjonijiet miġjuba fil-konfront tal-imputati:

Vincent Cucciardi ta’ 45 sena, iben Angelo u Anna neeˋ Cutajar, imwieled nhar it-2 ta’ Frar 1977, il-Pietaˋ, residenti ġewwa l-fond Nru. 144, Triq Dun Marju, Qormi u detentur tal-karta tal-identitaˋ bin-numru 112877(M);

u

Omissis

Akkużati talli:

B’diversi atti magħmulin minnhom ukoll jekk fi żminijiet differenti, kisru l-istess disposizzjonijiet tal-liġi jew disposizzjonijiet relatati tal-liġi, u ġew magħmula b’riżoluzzjoni waħda:

1. Fil-lejl ta’ bejn is-26 u s-27 ta’ Settembru 2022, minn ġewwa Triq l-Ibraġ, Safi, ikkommettew serq ta’ vettura bin-numru ta’ reġistrazzjoni KBI 063 tal-għamla Toyota, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa, għad-detriment ta’ Safi Dahrouj u/jew persuni u/jew entitajiet oħra;

2. Nhar is-27 ta’ Settembru 2022, f’xi ħin bejn 00.00 hrs u s-02.30 hrs minn ġewwa Print Right, Triq l-Industrija, Qormi ikkommettew serq ta’ cigarette vending machine u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Gaetano Buttigieg u Clinton Bajada u/jew persuni u/jew entitajiet oħra;

3. Fl-istess data, ħin, lok u ċirkostanzi, volontarjament ħassru, jew għamlu ħsara jew għarrqu ħwejjeġ ħaddieħor mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Gaetano Buttigieg u Clinton Bajada u/jew persuni u/jew entitajiet oħra;

4. Fil-lejl ta’ bejn it-28 u d-29 ta’ Settembru 2022 minn ġewwa Triq il-Milied, Qormi ikkommettew serq ta’ pjanċi ta’ vettura Toyota bin-numru ta’ reġistrazzjoni BBO 295, liema serq huwa aggravat bix-xorta tal-ħaġa misruqa u dan għad-detriment ta’ Pierre Micallef u/jew persuni u/jew entitajiet oħra;

5. Fil-lejl ta’ bejn it-28 u d-29 ta’ Settembru 2022 minn ġewwa Ta’ Xmun, Triq Ġużeˋ Orlando, Birkirkara ikkommettew serq ta’ cigarette vending machine u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Ronald Borg u Clinton Bajada u/jew persuni u/jew entitajiet oħra;

6. Fl-istess data, ħin, lok u ċirkostanzi volontarjament ħassru, jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Ronald Borg u Clinton Bajada u/jew persuni u/jew entitajiet oħra;

7. Fil-lejl ta’ bejn is-6 u s-7 ta’ Ottubru 2022 minn ġewwa Triq Ġużeppa Micallef, San Ġwann ikkommettew serq ta’ vettura bin-numru ta’ reġistrazzjoni LCJ 012 tal-għamla Toyota, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu ((€2,329.37) u bix-xorta tal-ħaġa misruqa u dan għad-detriment ta’ Peter Ray Portelli u/jew persuni u/jew entitajiet oħra;

8. Nhar is-7 ta’ Ottubru 2022, f’xi ħin bejn is-01.30 hrs u t-03.30 hrs minn ġewwa Convenience Shop, Triq Ġużeˋ Orlando, Birkirkara bil-ħsieb li jagħmlu delitt, wrew dan il-ħsieb b’atti esterni u taw bidu għall-esekuzzjoni tad-delitt, liema delitt ma ġiex esegwit minħabba xi ħaġa aċċidentali u indipendenti mill-volontaˋ tagħhom, u li kieku ġie esegwit kien ikun delitt ta’ serq aggravat bil-mezz, bil-valur li jeċċedi elfejn, tliet mija, disgħa u għoxrin ewro u sebgħa u tletin ċenteżmu (€2,329.37) u bil-ħin, għad-dannu ta’ Andrew Attard u/jew persuni u/jew entitajiet oħra;

9. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Andrew Attard u/jew persuni u/jew entitajiet oħra;

10. Fil-lejl ta’ bejn id-9 u l-10 ta’ Ottubru 2022 minn ġewwa Triq il-Kampanella, San Ġwann ikkommettew serq ta’ vettura bin-numru ta’ reġistrazzjoni DBP 706 tal-għamla Toyota, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa u dan għad-detriment ta’ Raymond Cutajar u/jew persuni u/jew entitajiet oħra;

11. Fil-lejl ta’ nhar l-10 ta’ Ottubru 2022 minn ġewwa Azul Step N Cafe, Wied iż-Żurrieq, Qrendi ikkommettew serq ta’ cigarette vending machine u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Glen Galea u Christope Cutajar u/jew persuni u/jew entitajiet oħra;

12. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Glen Galea u Christope Cutajar u/jew persuni u/jew entitajiet oħra;

13. Fil-lejl ta’ bejn it-3 u l-4 ta’ Novembru 2022 minn ġewwa Triq Ward il-Hena, San Ġwann ikkommettew serq ta’ vettura bin-numru ta’ reġistrazzjoni DAT 183 tal-għamla Isuzu, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa u dan għad-detriment ta’ Stephen Pelham u/jew persuni u/jew entitajiet oħra;

14. Fil-lejl ta’ nhar l-4 ta’ Novembru 2022 minn ġewwa Bella Roma Caffeˋ, Triq is-Salini, Marsascala ikkommettew serq ta’ cigarette vending machine u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Anisa Ippolito, Marcello Ippolito u Jean Claude Abela u/jew persuni u/jew entitajiet oħra;

15. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Anisa Ippolito, Marcello Ippolito u Jean Claude Abela u/jew persuni u/jew entitajiet oħra;

16. Fil-lejl ta’ bejn is-7 u t-8 ta’ Novembru 2022 minn ġewwa Triq J. Quintinus, San Pawl il-Baħar ikkommettew serq ta’ vettura bin-numru ta’ reġistrazzjoni HNS 004 tal-għamla Toyota, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa u dan għad-detriment ta’ Franco Farrugia u Hansa Wines and Spirits Ltd u/jew persuni u/jew entitajiet oħra;

17. Nhar it-8 ta’ Novembru 2022, f’xi ħin bejn is-01.00 hrs u s-02.30 hrs minn ġewwa Brother’s Confectionery, Triq il-21 ta’ Settembru, Naxxar bil-ħsieb li jagħmlu delitt wrew dan il-ħsieb b’atti esterni u taw bidu għall-esekuzzjoni tad-delitt, liema delitt ma ġiex esegwit minħabba xi ħaġa aċċidentali u indipendenti mill-volontaˋ tagħhom, u li kieku ġie esegwit kien ikun delitt ta’ serq aggravat bil-mezz, bil-valur li jeċċedi elfejn, tliet mija, disgħa u għoxrin ewro u sebgħa u tletin ċenteżmu (€2,329.37) u bil-ħin, għad-dannu ta’ Moawad Ali Moawad Abouhelal u/jew persuni u/jew entitajiet oħra;

18. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Moawad Ali Moawad Abouhelal u/jew persuni u/jew entitajiet oħra;

19. Fil-lejl ta’ nhar it-8 ta’ Novembru 2022 minn ġewwa The Convenience Shop, Triq Ġużeˋ Orlando, Birkirkara ikkommettew serq ta’ cigarette vending machine u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Sanja Petkovic u Clinton Bajada u/jew persuni u/jew entitajiet oħra;

20. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Sanja Petkovic u Clinton Bajada u/jew persuni u/jew entitajiet oħra;

21. Fil-lejl ta’ bejn id-9 u l-10 ta’ Novembru 2022 minn ġewwa Triq Wileġ, San Pawl il-Baħar ikkommettew serq ta’ vettura bin-numru ta’ reġistrazzjoni LAB 083 tal-għamla Toyota, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa u dan għad-detriment ta’ Emily Vassallo u/jew persuni u/jew entitajiet oħra;

22. Nhar l-10 ta’ Novembru 2022, f’xi ħin bejn 00.00 hrs u s-02.30 hrs minn ġewwa Diamonds and More, Triq l-Imdina, Ħ’Attard ikkommettew serq ta’ ġojjellerija u diversi oġġetti oħra, liema serq huwa aggravat bil-mezz, bil-ħin u bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u dan għad-detriment ta’ Mohab Mikhail Fahmi u/jew persuni u/jew entitajiet oħra;

23. Fl-istess data, ħin, lok u ċirkostanzi volontarjament ħassru jew għamlu ħsara jew għarrqu ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ Mohab Mikhail Fahmi u/jew persuni u/jew entitajiet oħra;

24. Fix-xhur ta’ bejn Awwissu 2022 u l-14 ta’ Novembru 2022 xjentement laqgħu għandhom jew xtraw ħwejjeġ misruqa, meħuda b’qerq, jew akkwistati b’reat, sew jekk dan sar f’Malta jew barra minn Malta, jew, xjentement, b’kull mod li jkun, indaħħlu biex ibiegħu jew imexxuhom u ċioeˋ diversi sigaretti, flus kontanti u oġġetti oħra.

Vincent Cucciardi waħdu huwa akkużat talli:

25. Minn nhar is-17 ta’ Ottubru sa nhar l-14 ta’ Novembru 2022 f’dawn il-Gżejjer naqas milli jħares il-kundizzjonijiet imposti fuqu mill-Qorti tal-Maġistrati (Malta), Maġistrat Dr. V. Axiaq LL.D. fid-digriet datat 17 ta’ Ottubru 2022, li bih ingħata l-ħelsien mill-arrest.

Omissis akkużat waħdu talli:

26. Fil-lejl ta’ bejn it-28 u d-29 ta’ Awwissu 2022 minn ġewwa Triq Santa Margerita, San Ġwann ikkommetta serq ta’ pjanċi ta’ vettura KIA bin-numru ta’ reġistrazzjoni ABS 118, liema serq huwa aggravat bix-xorta tal-ħaġa misruqa u dan għad-detriment ta’ Mario Borg u/jew persuni u/jew entitajiet oħra;

27. Fil-lejl ta’ bejn it-30 u l-31 ta’ Awwissu 2022 minn ġewwa Triq il-Qawra, San Pawl il-Baħar ikkommetta serq ta’ vettura bin-numru ta’ reġistrazzjoni BBX 751 tal-għamla Hyundai, liema serq huwa aggravat bil-ħin, bil-valur li jeċċedi elfejn, tliet mija u disgħa u għoxrin ewro u sebgħa u tletin ċenteżmu (€2,329.37) u bix-xorta tal-ħaġa misruqa u dan għad-detriment ta’ Anton Zarb u/jew persuni u/jew entitajiet oħra;

28. Nhar is-6 ta’ Settembru 2022, f’xi ħin bejn is-01.30 hrs u s-02.30 hrs minn ġewwa Rita Restaurant, Triq Lapsi, Siġġiewi bil-ħsieb li jagħmel delitt wera dan il-ħsieb b’atti esterni u ta bidu għall-esekuzzjoni tad-delitt, liema delitt ma ġiex esegwit minħabba xi ħaġa aċċidentali u indipendenti mill-volontaˋ tiegħu, u li kieku ġie esegwit kien ikun delitt ta’ serq aggravat bil-mezz, bil-valur li jeċċedi elfejn, tliet mija, disgħa u għoxrin ewro u sebgħa u tletin ċenteżmu (€2,329.37) u bil-ħin, għad-dannu ta’ David Bondin u Carmela Bondin u/jew persuni u/jew entitajiet oħra;

29. Fl-istess data, ħin, lok u ċirkostanzi volontarjament ħassar jew għamel ħsara jew għarraq ħwejjeġ ħaddieħor, mobbli jew immobbli, liema ammont ta’ ħsara ma tiskorrix l-elfejn u ħames mitt ewro (€2,500), iżda hija iżjed minn mitejn u ħamsin ewro (€250) għad-dannu ta’ David Bondin u Carmela Bondin u/jew persuni u/jew entitajiet oħra;

30. Bejn ix-xhur ta’ Awwissu u Novembru 2022, f’dawn il-Gżejjer naqas milli jħares il-kundizzjonijiet imposti fuqu mill-Qorti tal-Maġistrati (Malta), Maġistrat Dr. N. Galea Sciberras LL.D., fid-digriet datat 24 ta’ Mejju 2022 li bih ingħata l-ħelsien mill-arrest;

31. Bejn ix-xhur ta’ Awwissu u Novembru 2022 f’dawn il-Gżejjer naqas milli jħares il-kundizzjonijiet imposti fuqu mill-Qorti tal-Maġistrati (Malta), Maġistrat Dr. A. M. Grima LL.D., fid-digriet datat 16 ta’ Ġunju 2022, li bih ingħata l-ħelsien mill-arrest;

32. Minn nhar it-22 ta’ Ottubru 2022 sa nhar l-14 ta’ Novembru 2022, f’dawn il-Gżejjer naqas milli jħares il-kundizzjonijiet imposti fuqu mill-Qorti tal-Maġistrati (Malta), Maġistrat Dr. G. Vella LL.D., fid-digriet datat 22 ta’ Ottubru 2022, li bih ingħata l-ħelsien mill-arrest.

Il-Qorti ġiet mitluba sabiex tirrevoka l-ħelsien mill-arrest tal-imputati, tarresta mill-ġdid lill-imputati, kif ukoll tirrevoka l-garanzija personali li fuqha kien ingħata l-ħelsien mill-arrest.

Il-Qorti ġiet mitluba wkoll sabiex titratta lill-imputat Vincent Cucciardi bħala reċidiv ai termini tal-Artikoli 49 u 50 tal-Kodiċi Kriminali u dan b’diversi sentenzi tal-Qrati Maltin, liema sentenzi saru definittivi u ma jistgħux jiġu mibdula.

Il-Qorti ġiet mitluba sabiex f’każ ta’ ħtija għar-reati hawn fuq imsemmija, u jekk jidhrilha xieraq, tordna lill-ħatja sabiex jirrestitwixxu lill-parti offiża kull ħaġa minnhom misruqa jew li huma xjentement laqgħu għandhom b’riċettazzjoni jew akkwistawha bi frodi jew qliegħ ieħor kontra l-liġi bi ħsara ta’ dik il-parti jew permezz tar-reat, jew li jħallsu lil dik il-parti ammont ta’ flus, kif jista’ jiġi stabbilit mill-Qorti bħala kumpens għal dak it-telf kif imsemmi, jew għal xi danni jew offiża jew ħsara oħra ai termini tal-Artikolu 15A tal-Kodiċi Kriminali.

Il-Qorti ġiet mitluba wkoll sabiex f’każ ta’ ħtija, barra li tinfliġġi l-piena stabbilita mil-liġi, tordna lill-imsemmija persuni sabiex iħallsu l-ispejjeż li għandhom x’jaqsmu mal-ħatra tal-esperti, jekk ikun il-każ, kif provdut fl-Artikolu 533 tal-Kodiċi Kriminali.

Rat illi fl-udjenza tas-16 ta’ Novembru 2022, waqt l-eżami tiegħu skont il-liġi, l-imputat Vincent Cucciardi wieġeb li huwa ħati tal-imputazzjonijiet miġjuba kontra tiegħu, u dan wara illi ai termini tal-Artikolu 453(1) tal-Kodiċi Kriminali, il-Qorti avżatu bil-konsegwenzi legali ta’ din l-ammissjoni u kkonċedietlu żmien biżżejjed sabiex jerġa’ jaħsibha u jerġa’ lura minnha;

Rat ukoll illi fuq talba tal-Prosekuzzjoni, b’digriet tagħha fl-istess udjenza tas-16 ta’ Novembru 2022, il-Qorti ordnat is-separazzjoni tal-ġudizzju fil-konfront tal-ko-imputati;

Rat in oltre illi fl-udjenza tat-30 ta’ Novembru 2022, il-Prosekuzzjoni ddikjarat illi l-imputazzjoni numru erbgħa u għoxrin (24), hija alternattiva għall-akkużi tas-serq;

Rat l-atti kollha tal-kawża u d-dokumenti eżebiti;

Semgħet it-trattazzjoni tal-partijiet dwar il-piena;

Rat illi l-kawża odjerna tinsab differita għas-sentenza fil-konfront tal-imputat Vincent Cucciardi għal-lum.

Ikkunsidrat:

Illi fid-dawl tal-ammissjoni volontarja u inkondizzjonata tal-imputat Vincent Cucciardi għall-imputazzjonijiet miġjuba kontra tiegħu, u dan fil-presenza tal-avukat difensur tiegħu, il-Qorti ma tistax ħlief issibu ħati tal-istess imputazzjonijiet, salv illi fir-rigward tal-imputazzjoni numru erbgħa u għoxrin (24), la darba l-Prosekuzzjoni ddikjarat illi din hija alternattiva għall-bqija tal-akkużi ta’ serq, se tastjeni milli tieħu konjizzjoni ulterjuri tal-istess imputazzjoni.

Għall-fini ta’ piena, il-Qorti qegħda tieħu in konsiderazzjoni l-ammissjoni bikrija tal-imputat f’dawn il-proċeduri, kif ukoll illi l-imputat ikkopera mal-Pulizija waqt l-investigazzjoni tagħha, tant illi ammetta l-involviment tiegħu fir-reati li jinsab akkużat bihom u anke indika fejn kienet tinsab waħda mill-vetturi li ġiet misruqa.  Madankollu, f’dan il-kuntest il-Qorti qed tqis ukoll illi minkejja li l-istess imputat indika wkoll fejn kienu jinsabu l-magni tas-sigaretti misruqa, dawn instabu mkissrin, mingħajr sigaretti u flus, kif ukoll illi tali sigaretti u flus baqgħu ma ġewx ritornati, kif lanqas ma ġiet ritornata l-ġojjellerija u l-oġġetti l-oħrajn li nsterqu.  Fir-rigward, il-Qorti tqis illi kif jgħid l-imputat fl-istqarrija rilaxxjata minnu, is-sigaretti ġew mibjugħa u r-rikavat inqasam bejnu u bejn it-terza persuna li miegħu kkommetta l-istess reati.  

Qed tqis ukoll mill-banda l-oħra n-natura serja tar-reati odjerni, u ċ-ċirkostanzi tal-każ, kif ukoll il-fedina penali tal-imputat li hija waħda pjuttost refrattarja u tinkludi sejbien ta’ ħtija dwar ksur tar-regolamenti tat-traffiku (darbtejn), pussess ta’ droga (fi tliet okkażjonijiet), inkluż pussess aggravat ta’ droga (darbtejn), ksur tal-Kap. 441 tal-Liġijiet ta’ Malta (f’diversi okkażjonijiet), reati kontravvenzjonali (f’iżjed minn okkażjoni waħda), talli kkaġuna feriti ta’ natura ħafifa (darbtejn), ir-reat taħt l-Artikolu 95 tal-Kodiċi Kriminali, ħsara volontarja u involontarja, inġurja, pussess ta’ arma tan-nar u munizzjon bi ksur tal-Kap. 480 tal-Liġijiet ta’ Malta, ksur ta’ liberazzjoni kundizzjonata u ksur tal-Kap. 399 tal-Liġijet ta’ Malta.  Dwar dawn, l-imputat ingħata liberazzjoni kundizzjonata (fi tliet okkażjonijiet), piena pekunjarja (f’disa’ okkażjonijiet), twiddiba jew twissija (fi tliet okkażjonijiet), tqiegħed taħt garanzija taħt l-Artikolu 383 tal-Kodiċi Kriminali (darbtejn) u ġie kkundannat għall-piena ta’ priġunerija effettiva (darbtejn).

Il-Qorti qed tqis ukoll ix-xhieda tal-Uffiċjal tal-Probation Odelsey Vella Bayliss, inkarigata sabiex tħejji Pre-Sentencing Report dwar l-imputat, mil-liema jirriżulta illi apparti li kienet issegwi lill-istess imputat fil-passat, riċentement kienet ilha ssegwih minn Awwissu 2022 fuq diversi ordnijiet, u illi huwa għandu problema akuta tad-droga li wasslitu sabiex jikkommetti r-reati odjerni.  Jirriżulta wkoll minn din ix-xhieda illi l-istess imputat dejjem attenda għas-sessjonijiet mal-Uffiċjal tal-Probation, illi beda jattendi ġewwa l-Aġenzija Sedqa hekk kif ġie rakkomandat lilu li jagħmel dan, u illi wera r-rieda li jsegwi programm residenzjali sabiex jirrijabilita ruħu mill-vizzju tad-droga, iżda fil-frattemp kien jinsab fuq waiting list.  L-Uffiċjal tal-Probation irrakkomandat illi l-imputat jingħata piena ta’ priġunerija, b’dan illi jingħata l-opportunitaˋ illi jsegwi programm ta’ rijabilitazzjoni mill-vizzju tad-droga.

Il-Qorti tittama illi l-imputat iwettaq ir-rieda tiegħu li jirrijabilita ruħu mill-vizzju tad-droga, u tqis illi ċertament għandu jingħata l-għajnuna kollha possibbli għal dan il-għan.  

In oltre filwaqt illi tenut kont tan-natura tar-reati li tagħhom qed jinstab ħati l-istess imputat u ċ-ċirkostanzi tal-każ, il-Qorti se teroga piena karċerarja, għall-fini ta’ piena, qed tapplika d-disposizzjonijiet tal-Artikoli 17 u 18 tal-Kodiċi Kriminali.  Il-Qorti qed tqis ukoll illi minkejja li l-avukat difensur tal-imputat issottometta illi għandha tingħata piena taħt il-minimu, ma jirriżultawx dawk ir-raġunijiet speċjali u straordinarji fit-termini tal-Artikolu 21 tal-Kodiċi Kriminali, sabiex tagħmel dan.

Konklużjoni

Għal dawn il-motivi, il-Qorti, wara li rat l-Artikoli 17, 18, 41(1)(a), 49, 50, 261(b), 261(ċ), 261(f) u 261(ġ), 263, 264, 265, 266, 267, 270, 271, 278, 279, 280, 281(a), 325(1)(b) u 579(2) u (3) tal-Kodiċi Kriminali, fuq ammissjoni, qed issib lill-imputat Vincent Cucciardi ħati tal-imputazzjonijiet kollha miġjuba kontra tiegħu, salv għall-imputazzjoni numru erbgħa u għoxrin (24), inkluż ukoll tal-addebitu tar-reċidiva, u qed tikkundannah għall-piena ta’ seba’ snin (7) priġunerija, li minnhom għandu jitnaqqas iż-żmien illi l-ħati nżamm taħt arrest preventiv in konnessjoni mal-każ odjern.

Tastjeni milli tieħu konjizzjoni ulterjuri tal-imputazzjoni numru erbgħa u għoxrin (24), stante illi l-Prosekuzzjoni ddikjarat din l-imputazzjoni bħala alternattiva għar-reati ta’ serq, li tagħhom qed tinstab ħtija.

Ai termini tal-Artikoli 579(2) u (3) tal-Kodiċi Kriminali, tordna r-revoka tal-ħelsien mill-arrest tal-ħati mogħti lilu permezz tad-digriet ta’ din il-Qorti kif preseduta mill-Maġistrat Dr. Victor Axiaq tas-17 ta’ Ottubru 2022, kif ikkonfermat b’varjazzjoni mill-Qorti Kriminali b’digriet tad-19 ta’ Ottubru 2022, u l-arrest mill-ġdid tal-ħati, u tordna in oltre l-konfiska, favur il-Gvern ta’ Malta, ta’ parti mill-ammont stabbilit fil-ħelsien mill-arrest taħt garanzija fl-istess digriet ossia s-somma ta’ ħames mitt ewro (€500), rappreżentanti depożitu fir-Reġistru ta’ din il-Qorti u s-somma ta’ ħamest elef ewro (€5,000), rappreżentanti nofs il-garanzija personali li kienet stabbilita fis-somma ta’ għaxart elef ewro (€10,000), b’dan għalhekk illi qed tordna l-konfiska, favur il-Gvern ta’ Malta, tas-somma ta’ ħamest elef u ħames mitt ewro (€5,500).

Stante illi ma nġabitx prova dwar il-valur preċiż tar-res furtiva u tal-ħsarat ikkaġunati, il-Qorti m’hijiex qed tilqa’ t-talba tal-Prosekuzzjoni ai termini tal-Artikolu 15A tal-Kodiċi Kriminali. 

Ai termini tal-Artikoli 392Ċ u 533 tal-Kodiċi Kriminali, il-Qorti qegħda tordna lill-ħati sabiex iħallas nofs l-ispejjeż tal-esperti li ġew nominati fl-istadju tal-proċess verbal tal-inkjesti li saru dwar ir-reati li tagħhom qed jinstab ħati, l-ammont ta’ liema spejjeż għandu jiġi stabbilit mir-Reġistratur hekk kif l-istess esperti jippreżentaw ir-relazzjoni taghhom jew jingħalaq il-proċess verbal, skont il-każ.

Tiġbed l-attenzjoni tad-Direttur tal-Aġenzija għas-Servizzi Korrettivi illi l-ħati għandu jingħata l-kura u l-għajnuna kollha neċessarja sabiex jirrijabilita ruħu mill-vizzju tad-droga, inkluż il-possibilitaˋ illi jsegwi programm residenzjali kontra dan il-vizzju.

Tordna notifika ta’ din is-sentenza lir-Reġistratur tal-Qrati u Tribunali Kriminali u lid-Direttur tal-Aġenzija għas-Servizzi Korrettivi.

Ai termini tal-Artikolu 392A tal-Kodiċi Kriminali, tordna li l-Avukat Ġenerali jingħata aċċess għal kopja skenjata tal-atti, flimkien ma’ aċċess għal kopja skenjata tas-sentenza, fiż-żmien mogħti skont il-liġi.




Natasha Galea Sciberras
Maġistrat 

